
Prishtine, me 23 korrik 2014
Nr.ref.:VMP689/14

VENDIM PER MASE TE PERKOHSHME

ne

Rastin nr. K0119/14

Parashtrues

Xhavit Haliti dhe 29 deputete tjere te Kuvendit te Repuhlikes se Kosoves

Vleresim i kushtetutshmerise se Vendimit Nr. OS-V-001te votuar nga 83
deputete te Kuvendit te Repuhlikes se Kosoves per zgjedhjen e Kryetarit

te Kuvendit te Repuhlikes se Kosoves, te 17korrikut 2014

GJYKATA KUSHTETUESE E REPUBLlKES sit KOSOvES

e perbere nga:

Enver Hasani, kryetar
Ivan Cukalovic, zevendeskryetar
Robert Carolan, gjyqtar
Altay Suroy, gjyqtar
Almiro Rodrigues, gjyqtar
Snezhana Botusharova, gjyqtare
Arta Rama- Hajrizi, gjyqtare



Parashtruesi i kerkeses

1. Kerkesa eshte parashtruar nga 30 Ctridhjete) deputete te Kuvendit te
Republikes se Kosoves: Hashim Tha<;i, Xhavit Haliti, Hajredin Ku<;i,Enver
Hoxhaj, Arsim Bajrami, Memli Krasniqi, Margarita Kadriu-Ukelli, Zenun
Pajaziti, Elmi Re<;ica,Rafet Rama, Ganimete Musliu, Selvije Halimi, Safete
Hadergjonaj, Bekim Haxhiu, Flora Brovina, Fadil Beka, Xhevahire Izmaku,
Agim Aliu, Sala Berisha-Shala, Agim Ceku, Besim Beqaj, Raif Qela, Nairn
Fetahu, Blerta Deliu-Kodra, Mexhide Mjaku-Topalli, Adem Grabovci, Azem
Syla, Nuredin Lushtaku, Nezir Co<;ajdhe Kadri Veseli Cnetekstin e metejme:
parashtruesit e kerkeses). Ne Gjykaten Kushtetuese te Republikes se Kosoves
Cnetekstin e metejme: Gjykata), parashtruesit e kerkeses e kane autorizuar z.
Xhavit Halitin per t'i perfaqesuar ata.

Vendimi i kontestuar

2. Parashtruesit e kerkeses kontestojne Vendimin Nr. 05-V-001 te votuar nga 83
deputete te Kuvendit te Republikes se Kosoves Cnetekstin e metejme: Kuvendi)
per zgjedhjen e Kryetarit te Kuvendit te Republikes se Kosoves, si per
permbajtjen, ashtu edhe per proceduren e ndjekur perkitazi me procesin e
konstituimit te Kuvendit, me 17korrik 2014.

Objekti i f!:eshtjes

3. Objekt i <;eshtjesse kerkeses eshte vleresimi nga Gjykata i kushtetutshmerise se
vendimit te votuar nga 83 deputete te Kuvendit, me te cilin z. Isa Mustafa u
zgjodh Kryetar i Kuvendit te Republikes se Kosoves.

4. Parashtruesit e kerkeses kontestojne kushtetutshmerine e procedures per
zgjedhjen e Kryetarit te Kuvendit te Republikes se Kosoves, si<;eshte aplikuar
gjate seances konstitutive te Kuvendit, te mbajtur me 17 korrik 2014, duke
pretenduar se ka shkelje te nenit 67 [Zgjedhja e Kryetarit dhe Nenkryetareve] te
Kushtetutes se Republikes se Kosoves Cnetekstin e metejme: Kushtetuta) dhe te
Rregullores se punes te Kuvendit te Republikes se Kosoves Cne tekstin e
metejrne: Rregullorja e punes e Kuvendit).

5. Parashtruesit e kerkeses gjithashtu pretendojne se procedura e e konstituimit te
Kuvendit nuk eshte zhvilluar ne pajtim me nenin 67 [Zgjedhja e Kryetarit dhe
Nenkryetareve], paragrafet 2 dhe 3, te Kushtetutes dhe me Kreun III
[Konstituimi i Legjislatures se Kuvendit] te Rregullores se punes te Kuvendit qe
percakton proceduren qe duhet ndjekur per konstituimin e Kuvendit.

6. Per me teper, parashtruesit e kerkeses kerkojne nga Gjykata qe te vendose Mase
te perkohshme, konkretisht te pezulloje procesin konstituiv te Kuvendit deri ne
vendimin perfundimtar te Gjykates. Parashtruesit e kerkeses pretendojne se
"Masa e Piirkohshme iishtii nii interes tii publikut, sepse mungesa e saj mund tii
shkaktojii njii diim tii pakthyeshiim nii funksionimin e institucioneve tii
Republikiis sii Kosoviis, si dhe demokracinii nii Republikiin e Kosoviis".

Bazajuridike

7· Parashtruesit e bazojne kerkesen ne nenin 113.5te Kushtetutes; ne nenet 27,42
dhe 43 te Ligjit per Gjykaten Kushtetuese te Republikes se Kosoves, Nr. 03/L-
121(ne tekstin e metejme: Ligji); dhe ne rregullat 54, 55 dhe 56.3 te Rregullores
se punes te Gjykates Kushtetuese te Republikes se Kosoves (ne tekstin e
metejme: Rregullorja e punes).

Procedura ne Gjykate

8. Me 18 korrik 2014, parashtruesit e dorezuan kerkesen ne Gjykate.

9· Me 21 korrik 2014, ne mbeshtetje te rregullit 33 te Rregullores se punes,
Kryetari i Gjykates Kushtetuese, me Vendimin Nr. GJR. K0119/14, caktoi
gjyqtarin Robert Carolan gjyqtar raportues. Te njejten date, Kryetari i Gjykates
Kushtetuese, me Vendimin Nr. KSH. K0119/14, caktoi Kolegjin shqyrtues, te
.eerbere nga gjyqtaret: Altay Suroy (kryesues), Almiro Rodrigues dhe Ivan
Cukalovic.

10. Gjykata, po ashtu, i referohet njoftimit me shkrim nga gjyqtari Kadri Kryeziu, te
26 qershorit 2014, per perjashtimin e tij nga seancat e keshillimeve per
periudhen qershor-korrik 2014, derisa Gjykata te vendose lidhur me
pretendime te caktuara te ngritura ndaj tij.

11. Me 21 korrik 2014, Gjykata njoftoi parashtruesit per regjistrimin e kerkeses.

12. Te njejten date, Gjykata i dergoi nje kopje te kerkeses Presidentes se Republikes
se Kosoves, Qeverise ne detyre te Republikes se Kosoves (ne tekstin e metejme:
Qeveria ne detyre), deputeteve te Kuvendit te Republikes se Kosoves dhe
Sekretarit te Pergjithshem te Kuvendit te Republikes se Kosoves (ne tekstin e
metejme: Sekretari i Pergjithshem i Kuvendit). Ketij te fundit i eshte kerkuar te
dorezoje ne Gjykate nje kopje te transkriptit nga mbledhja konstituive e
mbajtur me 17korrik 2014.

13. Me 23 korrik 2014, pas degjimit te gjyqtarit raportues dhe pas diskutimit lidhur
me kerkesen per mase te perkohshme te paraqitur nga parashtruesit e kerkeses,
Gjykata vendosi te miratoje kerkesen per Mase te perkohshme deri ne vendimin
perfundimtar te Gjykates.

Permbledhje e shkurter e fakteve

14. Me 7 maj 2014, Kuvendi, ne seance te jashtezakonshme, vendosi per
shperndarjen e legjislatures se katert te Kuvendit te Republikes se Kosoves.

15. Me 8 maj 2014, Presidentja e Republikes se Kosoves dekretoi zgjedhjet e
parakohshme qe do te mbaheshin me 8 qershor 2014.

16. Me 8 qershor 2014 u mbajten zgjedhjet ne Republiken e Kosoves.

17. Me 27 qershor 2014, Komisioni Qendror i Zgjedhjeve (ne tekstin e metejme:
KQZ)publikoi rezultatet e zgjedhjeve.

18. Me 4 korrik 2014, KQZ-jacertifikoi rezultatet e zgjedhjeve.

19· Me 7 korrik 2014, Presidentja e Republikes se Kosoves vendosi qe mbledhja
konstitutive te mbahet me 17korrik 2014.

20. Me 12 korrik 2014, Kryesia e Kuvendit nga legjislatura e meparshme, mbajti
mbledhjen e saj me qellim pergatitjen e rendit te dites per mbledhjen
konstitutive.

21. Me 17 korrik 2014, Kuvendi mbajti seancen konstituive, te kryesuar nga
anetarja me e vjeter e Kuvendit, znj. Flora Brovina (ne tekstin e metejme:
Kryesuesja) dhe e ndihmuar nga anetarja me e re e Kuvendit, znj. Teuta
Rugova. Kryesuesja ndoqi kete procedure:

a. Kryesuesja kerkoi nga perfaqesuesit e partive politike te nominonin
perfaqesuesit e tyre perkates per Komisionin ad hoc per verifikimin e
kuorumit dhe mandateve te deputeteve;

b. Komisioni ad hoc i raportoi Kuvendit duke konfirmuar se 120 deputete
ishin te pranishem ne salle dhe, ne baze te listes se rezultateve te
certifikuara te zgjedhjeve, verifikoi mandatet e Deputeteve;

c. Kryesuesja kerkoi nga deputetet qe te votonin raportin e Komisionit ad
hoc qe u miratua nga 117 deputete qe votuan per dhe me asnje vote
kunder;

<;. Kryesuesja kerkoi nga deputetet qe te betoheshin, gje te cilen ata e bene;
d. Kryesuesja, ne baze te raportit te Komisionit ad hoc, kerkoi nga

perfaqesuesi i partise politike PDK qe te propozonte kandidatin per
Kryetar te Kuvendit te Republikes se Kosoves dhe nga tri partite me te
medha politike qe te propozonin kandidatet e tyre per Nenkryetare te
Kuvendit te Republikes se Kosoves;

dh. Kryesuesja e vuri ne votim kandidatin e partise politike PDK, me <;'rast
perfaqesuesit e partive politike LDK, VV, AAK, Nisma dhe Lista Srpska
braktisen sallen; dhe

e. Kryesuesja e shpalli seancen te perfunduar deri ne njoftimin tjeter, sepse
nuk kishte kuorum, pra vetem 47 deputete ishin te pranishem.

22. Pastaj, edhe pse seanca konstitutive e Kuvendit zyrtarisht ishte perfunduar nga
Kryesuesja, partite politike LDK, AAK, NISMA, VV dhe deputetet nga pakica
serbe (gjithsej 83 deputete) u kthyen ne sallen e Kuvendit ku anetarja me e re e
Kuvendit, deputetja znj. Teuta Rugova, kryesoi mbledhjen me 83 deputete te
pranishem per te votuar mocionin e paraqitur nga LDK, AAK, Nisma dhe VV
duke nderruar Kryesuesen, deputeten Flora Brovina. Mocioni u miratua me 82
vota per. Me ate rast, deputetja Milka Vuliq, anetarja e dyte me e vjeter e
Kuvendit dhe anetare e Listes Srpska e vazhdoi kryesimin e mbledhjes qe <;oi
deri te Vendimi Nr. oS-V-001, me te cilin Isa Mustafa u zgjodh Kryetar i
Kuvendit me 6S vota per, nga 83 deputete te pranishem.

Argumentet e paraqitura nga parashtruesit

23. Parashtruesit e kerkeses pohojne se "Konstituimi i Kuvendit te Republikes se
Kosoves, ne pajtim me Kushtetuten, nepermjet perfaqesuesve te zgjedhur pas

zgjedhjeve te mbajtura me 8 qershor 2014, paraqet nje rendesi te madhe per
Deputetet e Partise Demokratike te Kosoves si dhe ndikon drejtperdrejte edhe
ne formimin e institucioneve tjera demokratike duke perfshire edhe Qeverine".

24· Megjithate, parashtruesit e kerkeses konsiderojne se "Gjate pergatitjes per
mbledhjen konstituive te legjislatures se V-te te Kuvendit dhe gjate mbajtjes se
kesaj mbledhje ka pasur shkelje te Kushtetutes dhe Rregullores se Punes se
Kuvendit. Gjate mbledhjes, me daten 12.07.2014, nga kryesuesi i mbledhjes
Kryetari i Kuvendit nga legjislatura e meparshme, z. Krasniqi, pati tejkalim te
kompetencave te tij qe dalin jashte mandatit te percaktuara ne Kushtetute,
gjegjesisht interpretimit te tij per Grupin me i madh parlamentar gjegjesisht
sipas ish-kryetarit 'Grupi Parlamentar' i formuar me 47 deputete gjate
procesit te regjistrimit te deputeteve te Legjislatures se V-te, duhet te ulet ne
qender dhe si rrjedhoje ky Grup Parlamentar duhet edhe te propozoje
Kryetarin e Kuvendit. Sidoqofte, duke marre parasysh qe 'Grupi Parlamentar
LDK-AAK-NISMA' nukjane eertifikuar si Grupi me i madh parlamentar nga
ana e Komisionit Qendror te Zgjedhjeve, siC;eshte pereaktuar ne Nenin 15 dhe
18 te Ligjit nr. 03/L-073 per zgjedhjet e pergjithshme ne Republiken e Kosoves
(Gazeta Zyrtare e Republikes se Kosoves / Prishtine: Viti III / nr. 31 / 15
qershor 2008), veprimi i Kryetarit te Kuvendit nga Legjislatura e IV, qe ka
autorizuar bashkimin ne nje Grup Parlamentar te deputeteve te LDK-se, AAK-
se dhe NISMA, pa u eertifikuar si Grupi me i madh parlamentar, para
konstituimit te Legjislatures se V-te te Kuvendit te Republikes se Kosoves
perben shkelje te Kushtetutes se Republikes se Kosoves, perkatesisht nenit 64
(1) dhe Nenit 67 si dhe Nenit 15 dhe 18 te Ligjit nr. 03/L-073 per zgjedhjet e
pergjithshme ne Republiken e Kosoves (Gazeta Zyrtare e Republikes se
Kosoves / Prishtine: Viti 111/ nr. 31/15 qershor 2008). Gjithashtu, veprimet e
Kryetarit te Kuvendit nga legjislatura IV, bien ndesh edhe me praktikat e
deritanishme qe konfirmohen me Transkriptin nga Mbledhja e Kryesise se
Kuvendit me perfaqesuesit epartive parlamentare, te mbajtur me 10.02.2011".

25. Perve<;kesaj, parashtruesit e kerkeses pretendojne se "Vendimi i Kuvendit te
Republikes se Kosoves, i dates 17 korrik 2014 (Nr. 05- Voo I), per zgjedhjen e
Kryetarit te Kuvendit te Republikes se Kosoves, duke perfshire edhe
proceduren pergatitore e ndjekur ne lidhje me proeesin e konstituimit te
Kuvendit, nuk eshte ne perputhje me Dispozitat e Nenit 67 te Kushtetutes se
Republikes se Kosoves. Ne baze te nenit 67.2 te Kushtetutes, dhe Aktgjykimit te
Gjykates Kushtetuese ne Rastin Nr. K)103/14 te parashtruar nga Presidentja e
Republikes se Kosoves, perkitazi me vleresimin e perputhshmerise se Nenit 84
(14) (Kompeteneat e Presidentit) me nenin 95 (Zgjedhja e Qeverise) te
Kushtetutes se Republikes se Kosoves (Nr. Ref: AGJ 671/14, 1 korrik 2014),
Kryetari i Kuvendit propozohet nga grupi me i madh parlamentar i eili ka
fituar shumieen e vendeve ne Kuvend dhe zgjidhet me shumieen e votave te te
gjithe deputeteve te Kuvendit".

26. Kesisoj, ne baze te neneve te lartpermendura, neneve 64 dhe 67 te Kushtetutes,
Aktgjykimit te Gjykates Kushtetuese ne rastin K0103/14, te shkeljes se
pretenduar, qe pretendohet te kete ndodhur gjate procedures pergatitore per
seancen konstituive te Kuvendit dhe gjate seances konstituive te mbajtur me 17
korrik 2014, parashtruesit kerkojne nga Gjykata qe te pergjigjet ne keto <;eshtje:

a. Te vleresohet kushtetutshmeria e Vendimit te Kuvendit te Republikes se
Kosoves te dates 17.07.2014 (nr. 05- V-001) nese Kryetari i Kuvendit eshte
propozuar nga grupi me i madh parlamentar sipas nenit 67-2 te
Kushtetutes se Republikes se Kosoves.

b. Te sqarohet cUi eshte Crupi me i madh parlamentar, qe eshte percaktuar
ne Nenin 67 (Paragrafi 2) te Kushtetutes se Republikes se Kosoves dhe
Nenin 12 te Rregullores se Kuvendit te Republikes se Kosoves (29 prill
2010) gjegjesisht a eshte Crupi Parlamentar qe ka fituara ne zgjedhjet
per Kuvendin te dates 8 qershor 2014 apo grupimi i cUi eshte formuar
gjate regjistrimit te deputeteve dhe si rrjedhoje: Kush ka te drejte te
propozoje kandidatin per Kryetar te Kuvendit ne mbledhjen Konstituive
te Kuvendit?

c. Te sqarohet a ka pasur shkelje te Kushtetutes nga Kryetari i Kuvendit
nga legjislatura e meparshme, sipas nenit 67.7. Cilatjane kompetencat e
Kryetal'it te Kuvendit nga legjislatura e meparshme gjate mbledhjes
pergatitore te dates 12.07.2014?

c;. Pas mbylljes zyrtare te mbledhjes konstituive a ka pas te drejte qe te
shkal'kohet Kryesuesja e Seances dhe te vazhdohet me mbajtjen e
mbledhjes pa uftuar anetaret si dhe duke marre parasysh kete dhe hapat
qe kane pasuar me zgjedhjen e Kl'yetarit dhe nenkryetarit te Kuvendit a
ka pasur gjate mbajtjes se mbledhjes konstituive te Kuvendit te
Republikes se Kosoves a ka pasur shkelje te Kushtetutes dhe Rregullores
se Punes se Kuvendit?

Kerkesa per Mase te perkohshme

27. Parashtruesit kerkojne nga Gjykata qe te vendose Mase te perkohshme, me te
cilen pezullohet procesi konstitutiv i Kuvendit deri ne vendimin perfundimtar
te Gjykates. Parashtruesit e kerkeses pretendojne se "Masa e Perkohshme eshte
ne in teres te publikut, sepse mungesa e saj mund te shkaktoje nje dem te
pakthyeshem nefunksionimin e institucioneve te Republikes se Kosoves, si dhe
demokracine ne Republiken e Kosoves".

28. Ne kete drejtim, Gjykata i referohet nenit 116 [Efekti Juridik i Vendimeve],
paragrafi 2, te Kushtetutes, qe percakton: "Perderisa procedura te mos
pel'fundoje para Cjykates Kushtetuese, ajo mund te suspendoje perkohesisht
veprimin ose ligjin e kontestuar, derisa te merret vendimi i Cjykates, nese
konsideron qe aplikimi i veprimit a ligjit te kontestuar, mund te shkaktoj deme
te pariparueshme".

29. Gjithashtu, Gjykata i referohet rregullit 55 (4) te Rregullores se punes, qe
parashikon:

"(a) pala qe kerkon Masen e perkohshme ka treguar rastin prima facie per
meritat e kerkeses dhe, nese akoma nuk eshte vendosur per
pranueshmerine e saj, rastin prima facie per pranueshmerine e kerkeses;

(b) pala qe kerkon Mase te perkohshme ka deshmuar se do te pesoje deme te
pariparueshme nese nuk lejohet Masa e perkohshme; dhe

[ ...J

Nese pala qe kerkon Mase te perkohshme nuk paraqet deshmite e
nevojshme, Kolegji shqyrtues do te rekomandoje reJuzimin e kerkeses".

30. Ne kete drejtim, Gjykata veren se kerkesa eshte prima facie e pranueshme, pasi
eshte dorezuar nga me shume se 10 (dhjete) deputete te Kuvendit te Kosoves,
brenda 8 (tete) ditesh nga data e miratimit te vendimit nga Kuvendi, si per
permbajtjen, ashtu edhe per proceduren e ndjekur. Prandaj, jane plotesuar
kerkesat nga neni 113,paragrafi 5, i Kushtetutes.

31. Prandaj, Gjykata, ne baze te nenit 116 [Efekti Juridik i Vendimeve], paragrafi 2,
te Kushtetutes, ne baze te nenit 27 te Ligjit, dhe ne baze te rregullit 55 (4) te
Rregullores se punes, gjen se parashtruesit e kerkeses kane paraqitur
argumente te mjaftueshme bindese per miratimin e kerkeses per Mase te
perkohshme.

32. Rrjedhimisht, Gjykata, pa paragjykuar rastin ne merita, miraton kerkesen per
Mase te perkohshme.

PER KETO ARSYE

Gjykata, ne baze te nenit 116, paragrafi 2 i Kushtetutes, ne baze te nenit 27 te Ligjit
dhe ne baze te rregullit 55 (4) dhe 56 (3) te Rregullores se punes, njezeri

VENDOS

I. TE MIRATOJE Masen e perkohshme;

II. TE MIRATOJE Masen e perkohshme deri ne publikimin e vendimit
perfundimtar dhe jo me vone se 18 shtator 2014 nga nxjerrja e ketij
vendimi;

III. TE PEZULLOJE MENJEHERE Vendimin per zgjedhjen e Kryetarit te
Kuvendit te Republikes se Kosoves, Nr. 05-V-001, te votuar nga 83
deputete te Kuvendit te Republikes se Kosoves, me 17 korrik 2014;

IV. Kuvendi duhet te permbahet nga C;do veprim deri ne vendimin
perfundimtar te Gjykates;

V. T'UA KOMUNIKOJE kete vendim paleve;

VI. TA PUBLIKOJE kete vendim ne pajtim me nenin 2004 te Ligjit; dhe

VII. Kyvendim hyn ne fuqi menjehere.

Gjyqtari raportues
~/"7 I 1/· I. ./ . / ' ,

/ .' /.. . ,/

Robert Carolan

etari i (j.jykates Kushtetuese

